
1.ՀՀ ֆինանսների նախարարություն
	25․12․2024թ.

	
	N 01/9-1/27231-2024

	Ուսումնասիրելով Ձեր 10.12.2024թ-ի N ԴԽ//40170-2024 գրությամբ ներկայացված «Հողամաս հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագիծը, որով առաջարկվում է Հայաստանի Հանրապետության սեփականություն հանդիսացող հողամասը հետ վերցնել «Հայաստան Հանրապետության Եղեգնաձորի ավագ դպրոց» պետական ոչ առևտրային կազմակերպությունից և անհատույց օգտագործման իրավունքով հանձնել Սիմոնյան կրթական հիմնադրամին՝ «Թումոն տուփի մեջ» կրթական ծրագիր իրականացնելու նպատակով շարժական կենտրոն կառուցելու համար, հայտնում ենք, որ առարկություններ և առաջարկություններ չունենք:

	Ընդունվել է ի գիտություն:

	
2. ՀՀ կրթության, գիտության, մշակույթի և սպորտի նախարարություն
	17․12․2024թ.

	
	N 01/20.1/39127-2024

	ՀՀ կրթության, գիտության, մշակույթի և սպորտի նախարարությունը «Հողամաս հետ վերցնելու և անհատույց օգտագործման իրավունքով հանձնելու մասին»   Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ սկզբունքային առարկություններ չունի, սակայն առաջարկում է.
[bookmark: _Hlk184637875]1)  Նախագծում «Հայաստանի Հանրապետության Եղեգնաձորի ավագ դպրոց» բառերը փոխարինել «Եղեգնաձորի վարժարան» բառերով.
2) Նախագծում ներառել դրույթ՝ նշված հողամասի  անհատույց  օգտագործման պայմանագրի ժամկետի լրանալուց հետո  հողամասը հետ վերադարձնել ՀՀ կրթության, գիտության, մշակույթի և սպորտի նախարարության  «Եղեգնաձորի վարժարան» պետական ոչ առևտրային կազմակերպությանը:


	Ընդունվել է մասնակի
1․ ընդունվել է Նախագծում «Եղեգնաձորի ավագ դպրոց» բառերը փոխարինվել են «Եղեգնաձորի վարժարան» բառերով.
2․ չի ընդունվել առաջարկում ենք հարցի քննարկմանը անդրադառնալ Սիմոնյան կրթական հիմնադրամի հետ կնքված անհատույց օգտագործման պայմանագրի ժամկետի ավարտից հետո


	3. ՀՀ կադաստրի կոմիտե
	18․12․2024թ.

	
	ՍԹ/21404-2024

	 Հիմք ընդունելով ՀՀ տարածքային կառավարման և ենթակառուցվածքների նախարարության 2024 թվականի դեկտեմբերի 10-ի N ԴԽ//40170-2024 գրությունը՝ «Հողամաս հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.  
   Անշարժ գույքի էլեկտրոնային տեղեկատվական շտեմարանի տվյալների համաձայն՝ ՀՀ, Վայոց ձորի մարզ, համայնք Եղեգնաձոր, քաղաք Եղեգնաձոր, Շահումյան փողոց, 12 հասցեում գտնվող 10-001-0044-0006 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.75194 հա մակերեսով հողամասի, 4126 քմ մակերեսով դպրոցի, 24 քմ մակերեսով կաթսայատան նկատմամբ գրանցված է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման
N 14022017-10-0004 վկայական)։ Նշված անշարժ գույքն անհատույց օգտագործման իրավունքով հատկացված է Հայաստանի Հանրապետության կրթության, գիտության, մշակույթի և սպորտի նախարարության «Եղեգնաձորի վարժարան» ՊՈԱԿ-ին (անշարժ գույքի նկատմամբ իրավունքների պետական գրանցման
N 31072024-10-0009 վկայական)։
Հաշվի առնելով վերոգրյալը՝ առաջարկում ենք Նախագծի 1-ին կետում «հանդիսացող» բառից հետո լրացնել «ՀՀ, Վայոց ձորի մարզ, համայնք Եղեգնաձոր, քաղաք Եղեգնաձոր, Շահումյան փողոց, 12 հասցեում գտնվող 0.75194 հա մակերեսով հողամասից (անշարժ գույքի նկատմամբ իրավունքների պետական գրանցման
N 14022017-10-0004 վկայական)» բառերը, իսկ ««Հայաստանի Հանրապետության Եղեգնաձորի ավագ դպրոց»» բառերը փոխարինել ««Եղեգնաձորի վարժարան»» բառերով:
Միաժամանակ հայտնում ենք, որ Նախագծի փաթեթում ներառված Սիմոնյան կրթական հիմնադրամին հատկացվող հողամասի հատակագծում մակերեսի չափը նշված է 0.06254 հա, իսկ Նախագծի 1-ին կետում՝ 0.06524 հա, հետևաբար անհրաժեշտ է հստակեցնել նշված անհամապատասխանությունը։



	Ընդունվել Է նախագծում կատարվել են համապատասխան փոփոխություններ

	4. ՀՀ Վայոց ձորի մարզպետի աշխատակազմ
	17.12.2024թ.

	
	01/06.5/7994-2024

	Ի կատարումն Ձեր 10.12.2024թ. № ԴԽ//40170-2024 հանձնարարականի՝ տեղեկացնում եմ, որ «Հողամաս հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագիծը և ներկայացված փաստաթղթերի փաթեթը քննարկվել է ՀՀ Վայոց ձորի մարզպետի աշխատակազմում:
   ՀՀ կառավարության որոշման նախագծի վերաբերյալ առարկություններ չկան:


	Ընդունվել է ի գիտություն: 


	5. ՀՀ վարչապետի աշխատակազմի          իրավաբանական վարչություն
	15․04.2025թ.

	
	02/16.3/12266-2025



	

ԵԶՐԱԿԱՑՈՒԹՅՈՒՆ
«Հողամասեր հետ վերցնելու և անհատույց  օգտագործման իրավունքով հանձնելու մասին» ՀՀ կառավարության որոշման նախագծի վերաբերյալ

Ներկայացված նախագծի նախաբանում, որպես իրավական հիմք, վկայակոչված է ՀՀ հողային օրենսգրքի 75-րդ հոդվածի 1-ին մասի 2-րդ կետը: Այս առումով անհրաժեշտ է հաշվի առնել նաև ՀՀ հողային օրենսգրքի 75-րդ հոդվածի 1-ին մասի 2-րդ պարբերությունը, ըստ որի՝ համայնքների վարչական սահմաններում գտնվող պետության և համայնքների սեփականությանը պատկանող հողերը մշտական օգտագործման է տրամադրում համայնքի ղեկավարը` լիազորված պետական մարմնի գրավոր հայտի հիման վրա` հայտն ստանալու պահից 15 աշխատանքային օրվա ընթացքում:

	
 Ընդունվել է ի գիտություն:
Նախագծի 3-րդ կետի 1-ին ենթակետի համաձայն հողամասի անհատույց օգտագործման պայմանագրի կնքումը վերապահված  է   համայնքի ղեկավարին


	

Ի կատարումն 13․05․2025թ․ Ֆինանսատնտեսական
նախարարական կոմիտեի 13․05․2025թ․ նիստի 
արձանագրության 8-րդ կետի

	
 Ընդունվել է  նախագիծը խմբագրվել է ․ հիմք ընդունելով ՀՀ հողային օրենսգրքի 76-րդ հոդվածում կատարված համապատասխան փոփոխությունները հողամասի անհատույց օգտագործման պայմանագրի կնքումը վերապահվել  է   Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին։






